[image: image1.png]


REPUBLIKA E SHQIPERISE

Ministria e Financave

Drejtoria e Thesarit 

Bul. “Deshmoret e Kombit”, Tirane.
       

    Tel/Fax: +355-4-225115

Nr. Prot ____





     Tirane, me _____.1996

U D H E Z I M

Nr.1, date 09.01.1996

PER

PROCEDURAT E PUNES SE SISTEMIT TE THESARIT DHE MARREDHENIET ME INSTITUCIONET BUXHETORE

Ne mbeshtetje te dispozitave te Ligjit nr.7616, date 30.09.1992 “Per Hartimin dhe Zbatimin e Buxhetit te Shtetit” dhe te VKM nr.183, date 16.04.1993 “Per Organizimin dhe Funksionimin e Sistemit te Thesarit”, per te percaktuar procedurat dhe marredheniet e reja qe lidhen me krijimin e sistemit te Thesarit,

UDHEZOJME:

I. Procedura te pergjithshme

1. Te gjitha shpenzimet e buxhetit te shtetit, per organet qendrore dhe organet e pushtetit lokal, kryhen me autorizimin dhe pas kontrollit nga Deget e Thesarit ose Drejtoria e Thesarit ne Ministrine e Financave.

2. Te gjitha te ardhurat e buxhetit te shtetit, tatimore dhe jotatimore, ne formen e kredive dhe te ndihmave si dhe te ardhurat sekondare te vete institucioneve buxhetore depozitohen dhe administrohen nepermjet llogarive te buxhetit te celura ne emer te Thesarit. Perdorimi I tyre behet ne baze te akteve ligjore dhe nenligjore ne fuqi.

3. Instituti I Sigurimeve Shoqerore, Instituti I Sigurimit te Kujdesit Shendetsor dhe fondet e tjera shteterore qe jane lejuar te kene llogari rrjedhese jashte sistemit te Thesarit do te raportojne ne fund te cdo muaji, ne Drejtorine e Thesarit, gjendjen e llogarive bankare ne fillim dhe ne fund te periudhes, sipas modelit te percaktuar nga Drejtoria e Thesarit.

4. Kontrolli, autorizimi, rregjistrimi dhe raportimi i shpenzimeve dhe te ardhurave te buxhetit qendror e lokal si dhe i fondeve me llogari bankare jashte sistemit te Thesarit do te behet ne perputhje me strukturen e buxhetit te shtetit per secilin institucion ose njesi buxhetore. Per qellime te administrimit financiar krijohen kode te ndryshme identifikuese.

5. Celja e fondeve buxhetore nga Drejtoria e Buxhetit ne Ministrine e Financave dhe pjestimi e ndarja e metejshme e tyre nga Drejtorite e Finances ne Ministrite dhe Institucionet Qendrore, nga Deget apo Sektoret e Finances ne Pushtetin lokal si dhe urdheruesit e tjere behen ne menyre te tille qe te sigurohet ndjekja e zbatimit te buxhetit te shtetit per cdo njesi buxhetore dhe per cdo kategori te shpenzimeve dhe te te ardhurave.

II. Kontrolli, aprovimi dhe rregjistrimi I kerkesave te institucioneve per shpenzime.

1. Rregjistri I shpenzimeve. Eshte nje dokument ku behet rregjistrimi sistematik dhe kronologjik I shpenzimeve te buxhetit per secilin institucion buxhetor dhe brenda institucionit sipas kategorive te shpenzimeve. Rregjistri I shpenzimeve mbahet ne formen e nje ditari dhe pasqyron planin e akorduar. Shpenzimet e aprovuara nga Thesari dhe shpenzimet e kaluara nga banka per secilin institucion buxhetor ne nivel kapitulli per secilin artikull. Modeli I rregjistrit te shpenzimeve paraqitet ne Aneksin I te ketij udhezimi.

2. Rregjistrimi I planit te buxhetit. Ne baze te shkreses se celjes se fondeve te leshuar nga Drejtoria e Buxhetit, Ministrite, Institucionet Qendrore dhe organet e Pushtetit Lokal bejne ndarjen per secilin institucion buxhetor dhe e dergojne ne deget e buxhetit ku institucionet ushtrojne veprimtarine. Shkresa e celjes dhe pjestimit te fondeve do te jete sipas formatit te Aneksit II te ketij udhezimi. Deget e Buxhetit, pasi bejne krahasimin me celjen totale te Drejtorise se Buxhetit kontrollojne rregullaritetin e plotesimit te saj dhe kur e gjene ne rregull e rregjistrojne ne rregjistrin e tyre dhe e vulosin. Shkresat e pjestimit te fondeve te aprovuara dergohen ne deget e Thesarit. Pergjegjesi i Deges se Thesarit ben kontrollin formal te tyre duke pare strukturen buxhetore dhe kodet e tjera identifikuese dhe kur konstaton se ato jane te rregullta ben pranimin e tyre. Ne rast se kodet buxhetore ose kodet e tjera jane te pasakta ai e refuzon shkresen ne rruge zyrtare dhe fondet e celura nuk behen efektive. Shkresat e pranuara, pergjegjesi i Deges se Thesarit i adreson tek punonjesit qe mbulojne institucionet perkatese duke vene mbi to siglen “Per veprim”, e cila I konsideron shkresat si te shqyrtuara dhe te pranuara nga Thesari. Punonjesi qe eshte ngarkuar me shpenzimet e rregjistron kete shkrese ne rregjistrin e shpenzimeve te institucionit duke shenuar te gjitha ekstremet e saj dhe duke e azhornuar ate deri ne nivel kapitulli sipas artikujve. Pas rregjistrimit te shkreses fondet konsiderohen efektive dhe institucioni buxhetor ka te drejte te beje shpenzime brenda kufirit te tyre. Kur behet rregjistrimi I planit gjate vitit shuma sipas artikujve rregjistrohet progresive, ndersa ne total rregjistrohet shuma e akorduar/transferuar sipas shkreses. Per shpenzimet per investime, pervec kerkesave te mesiperme, ne shkrese duhet te specifikohet edhe objekti per te cilin akordohen fondet si dhe enti prokurues.

3. Kerkesa per te shpenzuar. Institucionet kane te drejte te shpenzojne fondet buxhetore brenda kufijve te celur dhe sipas destinacionit per te cilin ato jane celur. Ato do te kerkojne kryerjen e pagesave vetem per shpenzimet e kryera efektivisht ose per angazhimet e marra per te kryer pagesa paradhenie ne baze te akteve ligjore dhe te dokumentave qe I vertojne ato. Ne baze te dokumentave qe vertojne shpenzimet e kryera ose angazhimet e marra, institucionet plotesojne nje Urdher-Pagese per Degen e Thesarit (Aneksi III) dhe dokumentin bankar respektiv per kryerjen e pageses. Ne Urdher-Pagese do te shenohen pa korrigjime dhe me fjale e numra te lexueshem qarte te gjithe ekstremet e dokumentave vertetuese e justifikuese, natyra e shpenzimit, shuma e kerkeses, klasifikimi buxhetor dhe kerkesat e tjera qe perfshihen ne te. Institucionet buxhetore duhet te pergatisin nje Urdher-Pagese ne 3 kopje. Urdher-Pagesa paraqitet ne Thesar me te gjitha ekstremet e saj, sebashku me dokumentin bankar respektiv dhe te gjitha dokumentat e tjera bashkangjitur. Ne perputhje me natyren e shpenzimeve qe kerkohen Urdher-Pageses I bashkangjiten keto dokumenta:

a. Per pagat, udhetimet dhe dietat:

· Ne fillim te cdo viti dokumenti zyrtar I miratuar nga organi epror ku percaktohet numri I punonjesve ne organike dhe paga mesatare. Ky dokument depozitohet ne Degen e Thesarit dhe ne baze te tij behet kontrolli I shpenzimeve per pagat. Gjate vitit ne kete dokument behen azhornimet e ndryshimit te ketyre treguesve.

· Permbledhesja e borderove e plotesuar me te gjithe kerkesat dhe e miratuar nga titullari i institucionit dhe pergjegjesi i finances.

· Urdheri i titullarit per nisjen me sherbim te punonjesve (ne rastet kur kerkohet paradhenie per sherbime).

· Permbledhese e borderose per pagesat e urdher-sherbimeve te punonjesve (kur pagesat kryhen pas sherbimit ose per diferencat per te marre mbi shumen e terhequr ne forme paradhenie).

b. Per blerjet dhe sherbimet e zakonshme, pa prokurim:
· Urdheri i titullarit per te blere ose per te kryer sherbime.

· Fatura e blerjes ose sherbimit te kryer ne perputhje me urdherin e leshuar per kete qellim.

· Flete-dalja e furnitorit apo situacioni i punimit e sherbimit

· Flete-hyrja e institucionit

c. Per blerjet dhe sherbimet qe prokurohen:

· Urdheri i titullarit per prokurim

· Vendimi i komisionit te prokurimit ku percaktohet fituesi i tenderit

· Kontrata e lidhur me fituesin e tenderit.

· Flete-dalja e mallrave, situacioni i punimeve apo sherbimeve te kryera nga kontraktuesi ose dokumenta te tjera qe vertetojne nisjen e mallrave (ne rastet e parashikuara ne kontrate qe pagesat do te kryhen kundrejt dokumentave te marrjes ne dorezim te mallrave nga transportuesit)

· Vertetimet periodike per punime e sherbime te kryera

d. Per pagesat per detyrime te tjera:

· Marreveshjet e huase ose marreveshje te posacme te lidhura per kushtet dhe menyrat e pagesave

· Dokumenta te tjera vertetuese, ne vartesi te natyres se shpenzimeve

Ne rastet kur kerkohen shpenzime ne valute dokumentat do te jene te njellojta, por ne dokumentat bankare do te shenohet shuma e kerkeses ne leke dhe ne valute. Bankat autorizohen nga Thesari per kryerjen e pagesave ne valute nepermjet pershkrimit ne dokumentin bankar ose me autorizim te posacem qe mund t’i leshohet asaj. Autorizimi mund te jete edhe vjetor. Ky autorizim i sherben bankes qe te kryeje dhe rregjistroje per llogari te saj veprimet e konvertimit ne valute.

Per shpenzimet me karakter secret dokumentat vertetuese e justifikuese plotesohen duke perdorur kode, te cilat jane te identifikueshme dhe qe shprehin qarte qellimin e shpenzimit.

Si rregull, nje Urdher-Pagese pergatitet per nje dokument bankar (cek ose urdher - xhirim). Per lehtesi pune pranohet qe te njejtit dokument bankar mund t’i korrespondojne me shume se nje Urdher-Pagese ose e kunderta.

Ne raste kur dokumentat justifikuese permbajne shpenzime qe i perkasin me shume se nje titulli ose kapitulli, atehere perdoret i njejti numer dokumenti per te gjitha nendarjet e Urdher-Pageses dhe dokumenti ndahet per secilen nendarje te klasifikimit buxhetor brenda Urdher-Pageses.

Ne rastet kur nje dokument justifikues paraqitet ne disa Urdher-Pagesa, atehere ne dokumentin justifikues referohen numrat e Urdher-Pagesave, te cilat i korrespondojne ketij dokumenti.

Ne rastet kur Urdher-Pagesa eshte plotesuar per justifikimin e shpenzimeve te Arkes, atehere shpenzimet rregjistrohen si ne rastet e tjera, por specifikohet fakti qe ato jane perballuar nga gjendja e arkes me qellim qe ajo te rimbursohet. Ne kete rast bashkengjiten dokumentat justifikuese dhe kopjet e mandat-pagesave te Arkes.

4. Paraqitja e dokumentave ne Degen e Thesarit. Urdher-Pagesa e pergatitur sipas pikes II.3 te ketij udhezimi paraqitet ne Degen e Thesarit nga nje punonjes i miratuar dhe i njohur zyrtarisht nga punonjesi i Thesarit qe e pranon, shqyrton dhe aprovon ate. Punonjesi i miratuar duhet te jete pergjegjesi i finances te institucionit ose zevendesi i tij. Per te lehtesuar komunikimin dhe per te percaktuar pergjegjesite e seciles pale gjate komunikimit deget e Thesarit plotesojne dosje te institucioneve buxhetore, te cilat permbajne informacionin e meposhtem:

a. Emri i institucionit buxhetor, adresa dhe numri i telefonit

b. Numri identifikues i institucionit i percaktuar nga Dega e Thesarit.

c. Njesia buxhetore (locale ose nacionale) dhe kodi perkates.

d. Emrat dhe kodet e ministrise apo pushtetit local qe perfshijne veprimtarine e institucionit.

e. Numri i punonjesve sipas organikes se miratuar nga organi perkates

f. Personeli i finances me pershkrimin e ndarjes se punes brenda deges

g. Emri dhe mbiemri i titullarit dhe pergjegjesit te finances te institucionit dhe specimentet e firmave te tyre. Specimentet mbahen njekohesisht te shkeputura nga punonjesi i Thesarit qe mbulon institucionin per te verifikuar firmat e kerkeses per te shpenzuar.

h. Emri dhe mbiemri i punonjesit te autorizuar per te komunikuar me Thesarin dhe numri i leternjoftimit te tij.

Punonjesi i autorizuar i paraqet dokumentat tek punonjesi i Thesarit qe mbulon institucionin e tij nga ora 8.00 – 12.00 te diteve te punes.

5. Kontrolli, aprovimi dhe rregjistrimi i kerkesave te miratuara.Punonjesi i Thesarit i kontrollon dokumentat e paraqitura sipas kesaj radhe:

a. Kontrolli formal. Kontrollon nese Urdher-Pagesa eshte plotesuar me shkrim te lexueshem, pa korrigjime dhe me te gjitha ekstremet. Verifikon firmat me specimentet e depozituara dhe saktesine e vules se institucionit.

b. Kontrolli dokumentar. Kontrollon nese per shpenzimet e shenuara ne Urdher-Pagese kane dokumenta origjinale te mjaftueshme qe vertetojne kryerjen e shpenzimit apo angazhimin e institucionit dhe nese keto dokumenta dhe ekstremet baze te tyre jane referuar ne Urdher-Pagese.

c. Kontrolli i shpenzimeve paralele. Realizohet per disa shpenzime, te cilat duhet te kryhen paralelisht me te tjerat. Rasti tipik eshte kontrolli i kontributit te sigurimeve shoqerore, tatimit mbi pagat dhe ndalesave te tjera te detyrueshme qe burojne nga ligji dhe qe duhet te kryhen njekohesisht me dhenien e pagave punonjesve.

d. Kontrolli i destinacionit dhe shumes se fondeve ne dispozicion. Kontrollon nese shpenzimet e kryera sipas dokumentave bashkangjitur Urdher-Pageses jane shpenzime te se njejtes natyre me fondet e aprovuara per kete qellim dhe nese ato mbulohen me fondet e pashpenzuara te institucionit per secilen kategori shpenzimesh.

e. Kontrolli i perparesise. Aplikohen vetem rastet kur Qeveria vendos perparesi ne kryerjen e pagesave te caktuara. Ne kete rast Thesari kontrollon nese kjo perparesi eshte respektuar nga institucionet buxhetore

Pas kontrollit te kryer si me siper punonjesi i Thesarit aprovon kryerjen e pagesave kur dokumentat plotesojne te gjitha kerkesat e parashtruara ne kete udhezim ose qe burojne nga akte te tjera ligjore e nenligjore. Ne rastet kur shuma e Urdher-Pageses eshte me e madhe se fondet ne dispozicion, atehere institucioni mund te heqe ndonjerin prej dokumentave bashkalidhur, por, asnjehere, nuk lejohet te hiqen dokumentat e shpenzimeve paralele (kontributet, tatimet, etj.) ose shpenzimeve me perparesi.

Aprovimi nga punonjesi i Thesarit behet duke firmosur dhe vulosur te gjitha kopjet e Urdher-Pageses dhe dokumentat bashkalidhur si dhe duke firmosur e vulosur dokumentat bankare qe u korrespondojne atyre. Ne rastet kur i njejti document vertetues u korrespondon me shume se nje Urdher-Pagese, punonjesi i Thesarit do te vulose si te miratuar cdo pjese te vecante te shpenzimeve korresponduese qe permban dokumenti.

Urdher-Pagesa e aprovuar rregjistrohet nga punonjesi i Thesarit ne rregjistrin e shpenzimeve. E njejta Urdher-Pagese mund t’i takoje disa nendarjeve te klasifikimit buxhetor dhe ne rast se ajo rregjistrohet ne secilen flete te rregjistrit te shpenzimeve (per secilin kapitull shpenzimesh) dhe anash seciles shume te Urdher-Pageses shenohet numri i faqes se rregjistrit te shpenzimeve ku ajo eshte rregjistruar. Rregjistrimi i shpenzimeve behet per secilin grup, titull e kapitull sipas artikujve. Per lehtesi kontrolli e raportimi, shumat totale ne plan dhe ato sipas artikujve per faktin rregjistrohen ne mije (000) leke duke bere rrumbullakimin e shifrave te dokumentave sipas rregullave matematikore te njohura. Shumat sipas artikujve rregjistrohen ne menyre progresive, ndersa ato totale sipas shumave qe permban secili dokument. Rregjistrimi i shumave totale te aprovuara nga Thesari dhe ato te kaluara nga banka behet ne leke per secilin transaksion sipas shifrave te Urdher-Pageses dhe dokumentit bankar perkates. Pas rregjistrimit te radhes shumat e secilit artikull perfaqesojne shumat totale te akorduara dhe te shpenzuara per periudhen. Identifikimi i veprimeve te vecanta behet ne baze te shumave te aprovuara dhe te kaluara nga bankat, te cilat rregjistrohen sipas dokumentave individuale.

6. Rregjistrimi i shpenzimeve te kaluara nga bankat. Me marrjen e postes bankare punonjesi i ngarkuar me marredheniet me Banken ben perpunimin e saj. Ai kontrollon nese shuma e veprimeve te dates sipas konfermes bankare u korrespondon dokumentave bashkalidhur. Kur ato jane te rakorduara behet permbledhja e veprimeve te secilit institucion duke i grupuar institucionet sipas punonjesve te Thesarit qe i mbulojne ato.

Pas ketij perpunimi, konferma bankare dhe permbledhesja sipas institucioneve rregjistrohen ne rregjistrin e Bankes (Aneksi IV). Ne rregjistrin e Bankes shuma e dites rregjistrohet ne total ne emer te Thesarit dhe per secilin institucion sipas dokumentave bashkelidhur konfermes bankare. Ne baze te ketij rregjistri pergatitet raporti operativ per llogaritjen e deficitit te buxhetit, pasqyra e deficit/suficitit dhe posta bankare e secilit institucion. Permbledhesja e veprimeve dhe dokumentat bashkangjitur qe i takojne secilit institucion u ndahen punonjesve te ngarkuar per kontrollin, rregjistrimin dhe raportimin e shpenzimeve te tyre, te cilet rregjistrojne shumat respektive te aprovuara e te kaluara nga bankat. Pas azhornimit ne rregjistrin e shpenzimeve, keto dokumenta arshivohen nga punonjesit e ngarkuar me marredheniet me Banken.

7. Rregjistrimi i rimbursimit apo anullimit te shpenzimeve te kryera me pare. Ne keto kategori do te perfshihen kthimi i pagave te paterhequra nga punonjesit, kthimi i paradhenieve per sherbime, fatura te likujduara gabim ose dy here, kthimi i tollonave te karburantit te pashpenzuara per muajin, anullimi i gjobave te paguara, rimbursimi i shpenzimeve te perballuara me pare nga institucionet buxhetore dhe arketime te tjera qe perfaqesojne pakesim te shpenzimeve te kryera me pare nga institucionet per llogari te fondeve buxhetore. Keto transaksione do te rregjistrohen si pakesim i shpenzimeve. Rregjistrimi i tyre do te realizohet nepermjet dokumentave bankare te pergatitura nga palet e treat qe bejne anullimin e pagesave/rimbursimin e shpenzimeve ose nepermjet mandateve te arketimit te pergatitura nga ana e institucioneve. Ne keto dokumenta perjashtimisht do te pranohet debitimi (kreditim ne dokumentin bankar) i llogarise bankare te shpenzimeve dhe ne pjesen e pershkrimit te specifikohet qarte natyra e transaksionit. Ne qofte se anullimi i pagesave apo rimbursimi behet ne vitin pasardhes atehere derdhja e parave do te behet ne llogarine bankare te te ardhurave duke u konsideruar si te ardhura incidentale e jo si pakesim i shpenzimeve te kryera me pare. Debitimi gabimisht i llogarise bankare te shpenzimeve per transaksione qe kane te bejne me te ardhurat do te rregjistrohet ne rregjistrin e te ardhurave dhe te nesermen behet anullim i veprimit duke debituar llogarine bankare te te ardhurave dhe duke kredituar ate te shpenzimeve. Me marrjen e postes bankare per keto dokumenta behet rregjistrimi vetem ne rregjistrin e Bankes, ndersa ne rregjistrin e te ardhurave nuk behet asnje veprim, mbasi te ardhurat ne kete rast jane azhornuar ne baze te debitimit te bere me pare ne llogarine e shpenzimeve. Veprimi i anullimit ne kete rast eshte levizje e brendshme midis llogarive te Thesarit.

8. Rregjistrimi i pagesave per mjete monetare ne ruajtje. Mjete monetare ne ruajtje jane shumat e derdhura me llogarite e Thesarit ne formen e paradhenieve per ankande, detyrimeve te Zyres se Permbarimit, parave te sekuestruara (deri ne nje vendim te formes se prere per konfiskim), depozitat per garanci kontrate, depozitat per garanci te pjesmarrjes ne tender, derdhjet gabimisht dhe arketime te tjera qe nuk kane natyren e te ardhurave. Kryerja e pagesave ne kete rast do te behet duke perdorur te njejtat dokumenta dhe procedura kontrolli sic veprohet ne rastin e kryerjes se shpenzimeve. Institucionet per llogari te te cileve eshte bere depozitimi I perkohshem I ketyre parave pergatisin nje kerkese me shkrim ku argumentojne se shumat e depozituara me pare ne emer te tyre duhet te kthehen dhe bashkangjitur me kerkesen paraqesin edhe dokumentat (vendimet gjyqesore, vendime administrative, etj) qe vertetojne se shumat e mesiperme duhet te kthehen. Kerkesa dhe dokumentat e tjera bashkangjitur I paraqiten punonjesit te te ardhurave, I cili I ka rregjistruar keto depozitime si “Financime” ne rregjistrin e te ardhurave ne emer te institucionit. Ai i shqyrton dhe, pasi i konsideron te rregullta, ben aprovimin e dokumentave duke firmosur dhe vulosur dokumentin bankar dhe dokumentat bashkengjitur. Dokumenti bankar ne keto raste leshohet ne kredi (debi ne dokumentin bankar) te llogarise se te ardhurave te buxhetit dhe duhet te firmoset edhe nga pergjegjesi I Deges se Thesarit. Ndryshe nga praktikat e shpenzimeve per keto pagesa behet depozitimi ne Thesar i dokumentave te paraqitura nga institucionet, te cilat ciftosen me kopjen e dokumentit bankar pas kalimit te tij ne banke. Me marrjen e konfermes bankare punonjesi i te ardhurave ben rregjistrimin me te kuqe (Stronim) ne rregjistrin e te ardhurave duke pakesuar te ardhurat e rregjistruara ne emer te institucionit ne momentin e depozitimit ne grupin “Financime”. Kur shumat e depozituara perkohesisht nuk rikthehen brenda te njejtit vit buxhetor ne fund te vitit behet rakordimi midis Thesarit dhe institucioneve per mbartjen e te drejtes se rikthimit ne vitin pasardhes. Shuma e trasheguar do te jete e barabarte me shumen e raportuar per vitin buxhetor ne nendartjen e klasifikimit buxhetor per mjetet ne ruajtje. Ne natyren ekonomike keto jane transaksione pagesash, por rikthimi do te behet nga punonjesi i te ardhurave, mbasi ai ka rreegjistruar me pare depozitimin e ketyre shumave. Trajtimi I rikthimeve ne kete menyre behet edhe per lehtesim te procedurave te kthimit, por me kryesorja eshte se qe ne momentin e depozitimit ato nuk perfaqesojne te ardhura perfundimtare te buxhetit. Ne rastet kur nje pjese e depozitimeve te permendura me siper shnderrohen ne te ardhura te buxhetit, atehere institucionet paraqesin ne Thesar te njejtat dokumenta, sic u permend me siper, por nuk do te pergatisin dokumentin bankar. Ne baze te dokumentave te paraqitura nga institucioni behet transferimi i shumave perkatese brenda struktures se te ardhurave duke pakesuar (stornuar) nendarjet e depozitimeve te perkohshme dhe duke shtuar zerat e te ardhurave ku ato do te kalojne perfundimisht (te ardhurat nga gjobat, konfiskimet, privatizimi, etj). Kur transferimi behet ne vitin pasardhes rregjistrimi behet vetem si pakesim i shumes se trasheguar per t'u rikthyer.

9. Raportimi I shpenzimeve. Shpenzimet raportohen brenda dates 5 te muajit pasardhes ne total per shumat e aprovuara nga Thesari dhe ato te kaluara nga bankat. Brenda dates 7 te muajit pasardhes pergatitet e dorezohet ne Drejtorine e Thesarit raporti analitik I shpenzimeve (aneksi V) ku paraqiten shpenzimet per secilin institucion sipas klasifikimit buxhetor dhe kodeve te tjera qe identifikojne njesine buxhetore, vartesine e institucionit, etj. Plotesimi I raporteve behet ne baze te te dhenave te rregjistrit te shpenzimeve ku jane rregjistruar shpenzimet e kryera sipas struktures se buxhetit, por duke I rrumbullakosur edhe te dhenat e bankes ne mije (000) leke. Secili punonjes i Thesarit parapergatit te dhenat ne rregjister duke bere mbylljen mujore te tyre ne menyre progresive dhe duke bere kuadrimin e shumave te aprovuara ne total me shumat sipas artikujve. Per shumat e kaluara ne banke behet krahasimi midis shumes totale te institucionit, sipas struktures se buxhetit, me shumen totale te rregjistruar per llogari te institucionit ne rregjistrin e bankes. Punonjesi qe mbulon institucionet dhe pergjegjesi i Deges se Thesarit jane pergjegjes per saktesine e raportit dhe respektimin e afatit te dorezimit te tij. Ne rastet e gabimeve ne pergatitjen e raportit apo mosrespektim te afateve mbahet proces-verbal per percaktimin e pergjegjesise nga punonjesi I Drejtorise se Thesarit per pergjegjesin e Deges dhe nga pergjegjesi i Deges per punonjesin perkates.

III. Rregjistrimi dhe raportimi I te ardhurave. Akordimi I te ardhurave te institucioneve.

1. Rregjistri I te ardhurave. Eshte nje dokument ku behet rregjistrimi sistematik dhe kronologjik I te ardhurave te arketuara ne llogarite e buxhetit. Te ardhurat tatimore rregjistrohen kronologjikisht nga organet tatimore dhe doganore, ndersa ato jotatimore nga Deget e Thesarit. Rregjistri i te ardhurave eshte i ndertuar ne baze te klasifikimit buxhetor te te ardhurave dhe te ardhurat e klasifikuara ne kete menyre rregjistrohen sipas institucioneve qe pergjigjen per arketimin e tyre ose qe u takojne pjeserisht per t’i shpenzuar. Modeli i rregjistrit te te ardhurave paraqitet ne Aneksin VI bashkelidhur ketij udhezimi.

2. Pergatitja dhe paraqitja ne banke e dokumentave te te ardhurave. Te ardhurat dhe perfitimet e tjera te shtetit depozitohen ne llogarine e te ardhurave te buxhetit te shtetit, e cila funksionon me dy nenllogari te celura ne emer te Thesarit dhe te Tatimeve. Ne secilen nenllogari derdhen perkatesisht te ardhurat jotatimore dhe tatimore. Organet doganore kane nje llogari tranzite te ardhurash ku depozitohen gjate dites detyrimet tatimore qe lidhen me importin/eksportin e mallrave dhe sherbimeve. Ne fund te dites shumat e derdhura ne kete llogari transferohen ne llogarine e te ardhurave te celur ne emer te tatimeve. Pergatitja e dokumentave dhe derdhja e te ardhurave nga detyruesit behet si me poshte:

a) Per te ardhurat qe rregjistrohen e raportohen nga organet tatimore. Keto te ardhura perfaqesojne detyrime te personave fizike dhe juridike, vendas dhe te huaj. Te cilet ne baze te ligjit “Mbi Tatimet dhe Taksat ne Republiken e Shqiperise” jane caktuar detyrues dhe pagues tatimore. Shuma dhe lloji i detyrimeve per secilin pagues percaktohet nga organet tatimore dhe derdhja e tyre behet ne llogarine e te ardhurave te buxhetit te celur ne emer te organeve tatimore, sipas afateve te percaktuara nga ligji. Detyruesve dhe paguesve tatimore u komunikohen zyrtarisht nga organet tatimore te dhenat e meposhtme:

· Lloji i detyrimit, sipas percaktimit ne ligj.

· Shuma e detyrimeve per vitin fiskal, sipas llojeve.

· Afatet e derdhjes se secilit detyrim.

· Numri i llogarise bankare te Tatimeve dhe adresa e Bankes.

· Pershkrimi dhe shuma e secilit lloj te detyrimeve qe perfshihen ne nje dokument bankar.

· Kodin buxhetor te secilit detyrim.

· Te dhena specifike qe u interesojne vetem organeve tatimore.

Ne baze te te dhenave te mesiperme, paguesit tatimore plotesojne dokumentat bankare dhe i derdhin detyrimet ne menyre te pavarur. Ne rastet e konfiskimit te llogarive bankare te detyruesve tatimore, plotesimi i dokumentave bankare behet nga organi qe me ligje ka te drejten e konfiskimit.

b) Per te ardhurat qe rregjistrohen nga Thesari. Keto te ardhura perfaqesojne detyrime te personave fizike e juridike per sherbimet qe u kryhen atyre administrata shteterore si dhe te ardhura incidentale te realizuara nga veprimtaria dytesore e institucioneve buxhetore. Kjo kategori te ardhurash derdhet ne llogarine e te ardhurave te buxhetit te celur ne emer te Thesarit. Institucioni buxhetor qe kryhen sherbime kundrejt pageses ose realizon te ardhura nga veprimtaria e tij dytesore u komunikon zyrtarisht perfituesve/bleresve te sherbimeve dhe mallrave te tij te dhenat e meposhtme:

· Emri i institucionit qe kryhen/shet sherbimet/mallrat

· Numri i llogarise bankare te Thesarit dhe adresa e Bankes

· Pershkrimi dhe shuma e secilit lloj te detyrimeve/te ardhurave qe permban nje dokument bankar

· Kodin buxhetor te secilit detyrim/te ardhur qe derdh perfituesi

· Te dhena specifike qe u interesojne vetem institucioneve buxhetore

Ne baze te te dhenave te mesiperme, paguesit e detyrimeve plotesojne dokumentat bankare dhe i derdhin detyrimet ne menyre te pavarur ne favor te institucioneve buxhetore. Paguesit e detyrimeve duhet qe te plotesojne dokumentin bankar me nje kopje me shume se sa kerkohet nga sistemi bankar, te cilen Dega e Thesarit ia jep institucionit buxhetor per ndjekjen e detyrimeve ndaj tij. Ne rastet kur dokumenti bankar nuk permban informacionin e nevojshem identifikues, institucioni buxhetor e humbet te drejten e perdorimit te pjeses se te ardhurave te tij, deri sa te identifikohet natyra e detyrimit dhe te argumentohet e drejta e perdorimit.

Ne rastet kur detyrimet/te ardhurat jane arketuar me pare ne Arken e institucionit, derdhja ne llogarine e Thesarit behet nga vete institucioni buxhetor. Ndjekja e derdhjes se detyrimeve nga ana e institucioneve ne kete rast behet ne baze te dokumentave te Arkes.

c) Per te ardhurat qe arketohen ne llogarine tranzite te doganave. Keto te ardhura perfaqesojne detyrimet tatimore qe lidhen me importin/eksportin e mallrave. Derdhja e ketyre detyrimeve behet nga importuesit/eksportuesit e mallrave ne llogarine tranzite te te ardhurave te celur ne emer te organeve doganore. Per derdhjen e detyrimeve te llogaritura ne kete menyre, paguesve u komunikohen zyrtarisht nga organet doganore te dhenat e meposhtme:

· Lloji i detyrimit, sipas percaktimit ne ligj.

· Shuma e detyrimeve sipas llojeve, mbeshtetur ne deklarimin dhe aktin e cdoganimit.

· Numri i llogarise bankare tranzite te Doganave dhe adresa e Bankes/agjencise bankare.

· Kodi buxhetor i secilit detyrim.

· Te dhena specifike qe u interesojne vetem organeve doganore.

Ne baze te te dhenave te mesiperme, paguesit plotesojne dokumentat bankare dhe i derdhin detyrimet ne menyre te pavarur.

3. Rregjistrimi I te ardhurave. Rregjistrimi i te ardhurave behet ne rregjistrin e te ardhurave (Aneksi VI) duke u bazuar ne konfermen bankare dhe dokumentat bankare individuale bashkalidhur. Rregjistrimet analitike ditore behen nga organet tatimore, doganore dhe te Thesarit, ndersa ne fund te cdo muaji deget e Tatimeve dhe te Doganave bejne nje permbledhje te te ardhurave sipas klasifikimit buxhetor dhe e dergojne ne deget e Thesarit. Procedura e rregjistrimit do te jete si me poshte:

a) Ne organet tatimore. Nje punonjes i ngarkuar per marredheniet me Banken terheq cdo dite posten bankare prane degeve te bankave ku organet tatimore kane llogarine. Posta e dites kontrollohet nga ana formale dhe kuadrohet shuma e veprimeve te dites sipas nxjerrjes ditore te llogarise bankare me dokumentat analitike bashkelidhur. Ajo perpunohet duke pergatitur nje permbledhje te veprimeve te dites sipas struktures buxhetore te te ardhurave. Permbledhja ditore firmoset nga nepunesi qe i perpiloi dhe nga pergjegjesi I Deges se Tatimeve. Ajo ka rolin e dokumentit kontabel dhe i jepet punonjesit te ngarkuar per rregjistrimin e te ardhurave, i cili ne baze te saj ben rregjistrimin ne rregjistrin e te ardhurave sipas struktures se buxhetit. Gjate perpunimit te postes bankare behet dhe grupimi i dokumentave bankare sipas subjekteve qe i perkasin secilit punonjes. Grupet e dokumentave per subjektet qe i perkasin nje punonjesi i jepen secilit punonjes ose nje punonjesi te vetem, ne vartesi te organizimit te brendshem te Deges se Tatimeve, per te bere rregjistrimet e detyrimeve te derdhura sipas subjekteve. Ne fund te cdo muaji (me daten 5 te muajit pasardhes) deget e Tatimeve dergojne ne deget e Thesarit perkates nje raport progresiv te te ardhurave te rregjistruara prej tyre, sipas structures se buxhetit. Shuma e te ardhurave doganore ne kete raport nuk do te perfshihet sipas structures se buxhetit. Ne qofte se midis Deges se Tatimeve dhe Doganave eshte rene dakord qe raportimi do te behet ne Degen e Thesarit nga vete Dega e Doganes. Raporti do te kete te njejtin format me raportin qe Dega e Thesarit pergatit cdo muaj per Drejtorine e Thesarit (Aneksi VII) dhe shuma e tij do te jete e barabarte me shumen e nxjerrjes se llogarise bankare per daten e fundit te muajit raportues. Pervec raportit mujor, cdo dite, Deges se Thesarit i dergohet nje fotokopje e nxjerrjes se llogarise bankare nga punonjesi i Tatimeve i ngarkuar me marredheniet me banken. Deget e Thesarit ne baze te nxjerrjes ditore te llogarise se Deges se Tatimeve bejne rregjistrimin ne rregjistrin e bankes per efekt te llogaritjes se Deficitit/Suficitit te Buxhetit si dhe kontrollojne perputhjen e totalit te raportit mujor te te ardhurave tatimore sipas structures se buxhetit me nxjerrjen e llogarise bankare per daten e fundit te muajit raportues.

b) Ne organet doganore. Nje punonjes i Doganes (Sektori i Finances) i ngarkuar per marredheniet me banken, cdo dite, merr posten e llogarise bankare tranzite te doganave. Posta bankare kontrollohet nga ana formale dhe rakordohet totali i veprimeve te dites sipas nxjerrjes se llogarise bankare me dokumentat analitike bashkalidhur. Ajo rregjistrohet cdo dite ne ditarin e Bankes sipas llogarive te kontabilitetit, ndersa sipas structures se buxhetit te shtetit rregjistrohet ne ditarin e deklaratave doganore. Ne fund te muajit per shumat e xhiruara ne llogarine e tatimeve, Dega e Doganes pergatit nje pasqyre permbledhese progresive te te ardhurave sipas struktures se buxhetit. Pagesat e kryera nepermjet llogarise tranzite te doganave per rimbursime ose kthim diferencash nga çdoganimi do te pasqyrohen ne permbledhesen mujore si pakesim te ardhurash ne nendarjen e klasifikimit buxhetor per llogari te te cilave eshte bere rimbursimi apo kthimi. Ne kete menyre totali i permbledheses mujore te te ardhurave sipas klasifikimit buxhetor do te jete i barabarte me shumen e xhiruar ne llogarine e te ardhurave te buxhetit te celur ne emer te Tatimeve. Deget e tatimeve ne baze te permbledheses mujore te derguar nga Dega e Doganave bejne rregjistrimin ne rregjistrin e te ardhurave sipas struktures se buxhetit te shumes totale te xhiruar nga llogaria tranzite e doganave ne llogarine e tatimeve. Ne qofte se te ardhurat doganore do te raportohen ne Degen e Thesarit nga vete Dega e Doganes, atehere ne fund te cdo muaji  (me daten 5 te muajit pasardhes) deget e Doganave dergojne ne deget e Thesarit nje raport progresiv te te ardhurave doganore te rregjistruara prej tyre, sipas struktures se buxhetit. Raporti do te kete te njetin format me raportin qe Dega e Thesarit pergatit cdo muaj per Drejtorine e Thesarit (Aneksi VII) dhe shuma e tij do te jete e barabarte me diferencen midis nxjerrjes se llogarise bankare te Tatimeve per daten e fundit te muajit raportues dhe raportit te Deges se Tatimeve sipas struktures se buxhetit.
c) Ne deget e Thesarit. Me marrjen e postes bankare punonjesi i ngarkuar me marredheniet me bankat ben perpunimin e saj. Ai kontrollon nese shuma e veprimeve te dates sipas nxjerrjes se llogarise bankare u korrespondon dokumentave bashkelidhur. Kur ato jane te rakorduara behet permbledhja e veprimeve te secilit institucion duke i grupuar institucionet edhe sipas punonjesve te Thesarit qe i mbulojne ato. Pas ketij perpunimi, dokumentat e permbledhura sipas institucioneve rregjistrohen ne rregjistrin e Bankes (Aneksi IV). Ne rregjistrin e Bankes shuma e dites rregjistrohet ne total per llogaritjen e deficit/suficitit dhe per secilin institucion. Ne kartelen e Deges se Thesarit behet cdo dite dhe rregjistrimi i nxjerrrjes se llogarise bankare te tatimeve. Ne fund te cdo muaji, raporti i Deges se Tatimeve dhe i Deges se Doganave rregjistrohet ne rregjistrin e te ardhurave sipas struktures se Buxhetit. Ne baze te rregjistrit te Bankes pergatitet raporti operativ per llogaritjen e deficitit te buxhetit dhe posta bankare e secilit institucion. Permbledhesja e veprimeve dhe dokumentat bashkalidhur qe i takojne secilit institucion u ndahen punonjesve te ngarkuar per kontrollin, rregjistrimin dhe raportimin e te ardhurave, te cilet rregjistrojne shumat respektive ne rregjistrin e te ardhurave (Aneksi VI) sipas struktures se buxhetit per secilin institucion. Per te ardhurat, te cilat pjeserisht u takojne institucioneve, pas rregjistrimit te te ardhurave sipas struktures behen edhe veprimet per evidencimin e akordimit te te ardhurave per t’u shpenzuar.
4. Veprimet e rimbursimit te te ardhurave. Ne baze te akteve ligjore per disa te ardhura tatimore njihet e drejta e rimbursimit. Ajo eshte lidhur me favore dhe perjashtime te caktuara ne ligje, me rillogaritjen e detyrimeve tatimore dhe me derdhjet gabimisht ne llogarite e te ardhurave. Pagesat ne rastet e rimbursimeve, pavaresisht nga shkaqet do te kryhen nga deget e Tatimeve, te Thesarit dhe te Doganave ne vartesi te llogarive qe jane debituar ne momentin e derdhjes se detyrimeve qe rimbursohen. Ne te gjitha rastet personat ose subjektet qe perfitojne nga rimbursimi pergatisin dokumentat perkatese ku argumentohet rimbursimi dhe i paraqesin sipas rastit ne deget e Tatimeve /Thesarit/Doganave. Organet Tatimore/Doganore dhe te Thesarit bejne aprovimin e rimbursimit dhe per shumat e aprovuara pergatisin dokumentin bankar ne te cilin kreditohet (debitohet ne dokumentin bankar) llogaria e Tatimeve/Thesarit/Doganave dhe debitohet llogaria e perfituesit. Aprovimi i rimbursimit behet gjithmone nga pergjegjesi i Deges se Tatimeve/Thesarit/Doganave. Ne baze te ketyre dokumentave, pas kalimit te tyre ne banke, rimbursimet rregjistrohen ne rregjistrin e te ardhurave me boje te kuqe, duke pakesuar nendarjet e klasifikimit buxhetor ku ishte rregjistruar me pare e ardhura qe rimbursohet/rikthehet. Rregjistrimi I rimbursimeve/rikthimeve si minus te ardhura behet sistematikisht dhe pasqyrohet edhe ne raportet qe deget e Doganave dergojne ne deget e Tatimeve.
5. Raportimi I te ardhurave. Raportimi i te ardhurave behet nga deget e Thesarit ne Drejtorine e Thesarit. Te ardhurat raportohen brenda dates 5 te muajit pasardhes ne total per shumat e arketuara duke u mbeshtetur ne nxjerrjet e llogarive bankare te te ardhurave te buxhetit ne emer te degeve te Thesarit dhe te degeve te Tatimeve (sipas te dhenave te rregjistrit te Bankes). Brenda dates 7 te muajit pasardhes pergatitet e dorezohet ne Drejtorine e Thesarit raporti analitik I te ardhurave (Aneksi VII) ku paraqiten te ardhurat per secilin institucion sipas klasifikimit buxhetor dhe kodeve te tjera qe identifikojne njesine buxhetore, vartesine e institucionit, etj. Plotesimi I raporteve behet ne baze te te dhenave te rregjistrit te te ardhurave ku jane rregjistruar te ardhurat e arketuara sipas struktures se buxhetit. Secili punonjes parapergatit te dhenat ne rregjister duke bere mbylljen mujore te tyre ne menyre progresive dhe duke bere kuadrimin e shumave te arketuara ne total per institucionin me shumat sipas nendarjeve te klasifikimit buxhetor. Hedhja e te dhenave ne raportin e te ardhurave behet ne mije (000) leke. Punonjesi qe mbulon institucionet dhe pergjegjesi i Deges se Thesarit jane pergjegjes per saktesine e raportit dhe respektimin e afatit te dorezimit te tij. Ne raste te gabimeve ne paraqitjen e raportit apo mosrespektim te afateve mbahet proces-verbal per percaktimin e pergjegjesise nga punonjesi i Drejtorise se Thesarit per pergjegjesin e Deges dhe nga pergjegjesi i Deges per punonjesin perkates.
6. Akordimi I te ardhurave dhe bartja e te ardhurave/autorizimeve te pashpenzuara. Ne nje sere aktesh ligjore e nenligjore institucioneve buxhetore ose agjenteve te ndryshem jobuxhetore u njihet e drejta e perdorimit te nje pjese te te ardhurave. Veprime te tilla regjistrohen ne nje pjese te vecante te rregjistrit te te ardhurave ku shenohet shuma qe i takon institucionit, shuma e autorizuar dhe shuma e pashpenzuar. Nje here ne muaj institucionet buxhetore ose agjentet tatimore pergatisin nje kerkese per akordimin e te ardhurave qe u takojne atyre (Aneksi VIII). Kjo kerkese verifikohet nga punonjesi i Thesarit dhe kur shuma e kerkuar eshte e barabarte ose me e vogel se sa shuma qe i takon institucionit/agjentit, atehere ai firmos per te vertetuar se shuma qe kerkohet per t’u shpenzuar eshte arketuar ne llogarine e te ardhurave te Buxhetit. Pas firmosjes, punonjesi i te ardhurave e rregjistron kerkesen ne rregjistrin e te ardhurave, ne kolonen e te ardhurave te akorduara, dhe perllogarit tepricen e pashpenzuar te shumes qe i takon institucionit/agjentit. Para firmosjes se akt-rakordimit, institucionet buxhetore firmosin ne rregjistrat e Thesarit per te vertetuar se jane dakord me shumat qe rezultojne te pashpenzuara ne rregjistrat e Thesarit. Kerkesa e konfirmuar nga Dega e Thesarit i paraqitet Deges se Buxhetit, e cila ben akordimin e fondit te kerkuar. Para miratimit te akordimit, Dega e Buxhetit verifikon nese shpenzimet jane kerkuar ne baze te destinacionit te perdorimit te percaktuar ne aktet ligjore dhe nenligjore. Kerkesa e miratuar nga Dega e Buxhetit konsiderohet si “autorizim per te shpenzuar” dhe rregjistrohet si e tille ne Degen e Buxhetit dhe te Thesarit, sipas procedurave per rregjistrimin e planit te buxhetit.
Ne fund te vitit buxhetor te ardhurat/autorizimet e pakerkuara/shpenzuara trashegohen ne vitin pasardhes. Shuma e pashpenzuar e autorizimeve te leshuara nga deget e Buxhetit, per te ardhurat qe u takojne institucioneve buxhetore/agjenteve, ne fund te vitit anullohet dhe i shtohet pjeses se te ardhurave qe i takojne institucionit/agjentit. Per kete qellim, deget e Thesarit pergatisin nje dokument kontabel te emertuar “Anullim akordimi” (Aneksi IX) Ne baze te tij pakesojne (me veprim stornimi me boje te kuqe) akordimet e rregjistruara ne rregjistrin e shpenzimeve dhe shtojne pjesen e te ardhurave te pashpenzuara ne rregjistrin e te ardhurave. Nje kopje e ketij dokumenti I dergohet deges se Buxhetit, e cila ben pakesimin e rregjistruar si “Autorizim per te shpenzuar” ne emer te institucionit/agjentit. Ne fillim te vitit pasardhes institucionet buxhetore bejne nje akt-rakordimi per te ardhurat e pashpenzuara ne vitin e meparshem. Para firmosjes se akt-rakordimit institucionet buxhetore firmosin ne rregjistrat e Thesarit per shumat qe rezultojne te pashpenzuara ne fund te vitit. Ne baze te akt-rakordimit institucionet buxhetor/agjentet perpilojne kerkesen per te shpenzuar keto te ardhura, e cila miratohet e rregjistrohet sipas procedurave te pershkruara me siper per akordimin e te ardhurave. Kjo kerkese konsiderohet si autorizim per shpenzime ne vitin qe miratohet dhe duhet te jete e barabarte me shumen sipas akt-rakordimit te te ardhurave qe trashegohen.

Per te ardhurat qe perdoren ne menyre te centralizuar, deget e Thesarit paraqesin ne Drejtorine e Thesarit nje akt-rakordim mujor te mbajtur me institucionet vartese ne rrethe per shumen e te ardhurave qe i takojne institucionit qendror. Drejtoria e Thesarit ne baze te ketij dokumenti ben akordimin ne favor te Ministrise/Institucionit Qendror dhe keto te fundit e ndajne kete akordim nga pikpamja territoriale sipas nevojave te veta.

IV. Rakordimi me bankat.

Si baze per rakordimin me bankat do te sherbejne nxjerrjet ditore te llogarive te te ardhurave dhe te shpenzimeve te buxhetit te celura ne emer te Thesarit dhe te Tatimeve. Gabimet qe rezultojne gjate kontrollit dhe rakordimit ditor te postes se bankes i behen te njohura Bankes dhe te nesermen e dites se konstatimit behet sistemimi/anullimi i tyre ne baze te akteve te rakordimit (kur gabimet jane arithmetikore) ose te dokumentave bankare te pergatitura nga deget e Thesarit/Tatimeve/Doganave per kete qellim. Ne fund te muajit deget e Thesarit pergatisin nje pasqyre permbledhese te llogarive bankare (Aneksi X) ku rregjistrohen debitimet dhe kreditimet ditore te llogarive te te ardhurave dhe shpenzimeve si dhe llogaritet deficiti/suficiti ditor. Kjo pasqyre firmoset nga Dega e Thesarit dhe deget e Bankave dhe dergohet ne Drejtorine e Thesarit se bashku me raportet e tjera mujore. Drejtoria e Thesarit ne baze te kesaj pasqyre kontrollon shpenzimet e Bankes dhe te ardhurat sipas raporteve perkatese dhe ben rakordimet me Drejtorite e Pergjithshme te bankave dhe me Banken e Shqiperise.

V. Rakordimi me institucionet buxhetore.

Para pergatitjes se raportit mujor institucionet buxhetore paraqesin ne Deget e Thesarit situacionin mujor progresiv per te ardhurat dhe shpenzimet. Ky pasqyron shpenzimet dhe te ardhurat progresive, sipas struktures se buxhetit dhe totali i tyre duhet te jete i barabarte perkatesisht me financimet dhe arketimet nga/ne llogarite e Thesarit. Deget e Thesarit verifikojne perputhjen e totalit dhe te seciles nendarje te klasifikimit buxhetor te situacioneve te institucioneve me te dhenat sipas rregjistrave te Thesarit. Ne qofte se nuk ka mosperputhje nepunesi i Thesarit firmos dhe vulos situacionin e institucionit, ndersa nepunesi i institucionit firmos ne secilen flete te rregjistrit te shpenzimeve/te ardhurave te Thesarit. Firmosja reciproke verteton saktesine e te dhenave dhe i ben te besueshme per qellimet e analizave dhe administrimit financiar.

VI. Rakordimi me deget e Buxhetit.

Deget e Buxhetit bejne rregjistrimin e planit te buxhetit per secilin institucion dhe brenda institucionit sipas nendarjeve te klasifikimit buxhetor. Ne shumat e rregjistruara per secilin institucion perfshihet plani i derguar nga Drejtoria e Buxhetit dhe urdheruesit e tjere buxhetore si dhe akordimet e vete degeve te buxhetit per llogari te te ardhurave te institucioneve buxhetore. I njeti format rregjistrohet edhe ne deget e Thesarit, mbasi rregjistrimi i planit te buxhetit ne Thesar bazohet ne shkresat e derguara nga deget e Buxhetit. Cdo dy muaj, punonjesit e Thesarit te ngarkuar per ndjekjen e shpenzimeve dhe punonjesit e Deges se Buxhetit bejne rakordimin e shumave te planit te rregjistruara perkatesisht ne rregjistrat e seciles dege dhe pas sistemimit te gabimeve te mundshme punonjesi i Buxhetit firmos ne raportin e shpenzimeve qe Dega e Thesarit dergon ne Drejtorite e Thesarit ne Ministrine e Financave. Pas firmosjes nga Dega e Buxhetit shumat e planit te perfshira ne raportin e shpenzimeve konsiderohen te pranueshme per qellime te kontrollit, raportimit, analizave dhe administrimit te fondeve buxhetore.

Me hyrjen ne fuqi te ketij udhezimi, te gjitha aktet e tjera nenligjore qe jane nxjerre para hyrjes ne fuqi te ketij udhezimi shfuqizohen.

Ky udhezim hyn ne fuqi me 01 Janar 1996.

